
1

2025

TETOR

Sh. Tereza e Jezusit Fëmijë

E MËRKURË

Dora bamirëse

e Hyjit tim

ishte mbi mua

1/10 E MËRKURË GJ. V. [II]

(p: Sh. Tereza e Jezusit Fëmijë., virgj. e mës. e K., † 1897)

Neh 2,1-8; Ps 136; Lk 9:57-62

Dora bamirëse e Hyjit tim ishte mbi mua Neh 2,8

Zoti u jep hir të përulurve: Nehemia, shatër i mbretit Artakserks, e vuri re këtë. Kështu është për çdo njeri:
shenjtërit janë shembuj të shkëlqyer të kësaj! Kur jam i “nënshtruar” ndaj vëllezërve të mi, në Emër të Jezusit,
edhe nëse më kushton dhe ndjej rebelim, dalëngadalë gjej forcën e përulësisë dhe të paqes. Shën Tereza e
Jezusit Fëmijë dhe e Fytyrës së Shenjtë është një mësuese e vërtetë e përvujtërisë dhe besimit.

2
2025

TETOR

Engjëjt e Rojës

E ENJTE

Ja, po e dërgoj

engjëllin që të prijë

e të të ruajë

2/10 E ENJTE ENGJËJT E ROJËS [P]

Dal 23,20-23; Ps 90; Mt 18,1-5.10

Ja, po e dërgoj engjëllin që të prijë e të të ruajë Dal 23,20

Faleminderit, o Atë, për mendueshmërinë Tënde. E ke shoqëruar popullin Tënd, që hynte në tokën e premtuar,
nga një engjëll i sigurt dhe i fortë. Kështu, Ti dëshiron që secili prej nesh të ruhet nga një nga engjëjt e Tu, një
shenjë e dashurisë që e ofron për të gjithë. Të falënderoj sepse engjëlli Yt më kujton Fjalët e Birit Tënd Jezus.

3

2025

TETOR

E PREMTE

Kush ju dëgjon ju,

më dëgjon mua

3/10 E PREMTE GJ. V. [II]

Bar 1,15-22; Ps 78; Lk 10:13-16

10 Tetor 2025

Kush ju dëgjon ju, më dëgjon mua Lk 10,16

Jezusi shikon dashurinë e dishepujve të Tij për Të, kështu që Ai beson se Shpirti i Shenjtë do t'i ndriçojë ata
që të shpallin çka Ai dëshiron. Jezusi sheh gjithashtu dashurinë për Të nga ata që e dëgjojnë dhe e marrin
seriozisht atë që të Tijtë thonë në Emrin e Tij. Edhe sikur shpallja të mos ishte e përsosur, dashuria që dëgjon
dhe bindet është po aq e çmuar në sytë e Tij dhe do të japë fryte.

4

2025

TETOR

Sh. Françesku i Asizit

E SHTUNË

Ati më dorëzoi

mua gjithçka

4/10 E SHTUNË GJ. V. [P]

(p. Sh. Françesku i Asizit, diak. †1226 Pajtori i Italisë)

Gal 6,14-18; Ps 15; Mt 11,25-30

Ati më dorëzoi mua gjithçka Mt 11,27

Kjo fjalë më kujton tundimin e tretë të Jezusit në shkretëtirë. Djalli i tha: "Unë do të të jap të gjitha mbretëritë
e tokës nëse më adhuron". Megjithatë, Jezusi kishte marrë tashmë "gjithçka" nga Ati, zemrën e të gjithë
njerëzve: të gjithë, duke mbartur kryqin e Tij, do të hynin në Mbretërinë e Tij. Sot Shën Françesku na vendos
në zemrat tona: “Lavdi të qoftë, o Zoti im”, për ata që vdesin pa mëkate mortore, se vdekja e dytë nuk do t’u
bëjë dëm”.

5
TETOR
2023

E ENJTE

2025

E DIEL

Bëmë vetëm atë

që patëm detyrë

të bëjmë

5/10 E DIEL GJ. V. Viti C [III]

Hab 1,2-3; 2,2-4; Ps 94; 2Tim 1,6-8,13-14; Lk 17,5-10

Bëmë vetëm atë që patëm detyrë të bëjmë Lk 17,10

Është një dhuratë e madhe për mua të jem në gjendje t'i shërbej Zotit Jezus dhe të kujdesem për Mbretërinë e
Tij, të shpall Fjalën e Tij dhe t'i përkushtohem "grigjës" së Tij. Ai ma jep këtë “hir” edhe nëse nuk ka nevojë
për shërbimin tim. E falënderoj për ndihmën e Tij që të jem i kujdesshëm për ta bërë këtë gjë pa pritur
kompensim nga njerëzit, por vetëm prej Tij, me përvuajtëri.

6

2025

TETOR

Sh. Bruno

E HËNË

Iu afrua

6/10 E HËNË GJ. V. [III]

(pf: Sh. Bruno, mesh, † 1101)

Jb 1.1 - 2.1.11; Ps Gjn 2,3-5,8; Lk 10:25-37

Iu afrua Lk 10,34

Ne i afrohemi vëllezërve tanë të vuajtur me guximin e fesë, edhe nëse ndonjëherë nuk dimë çfarë të themi dhe
çfarë të bëjmë. Jezusi do të na sugjerojë se si t’i “fashojmë plagët, të derdhim vajin e butësisë me fjalë dhe
gjeste ndihme praktike, të marrim përsipër barrën tonë dhe gjithashtu t’i interesojmë miqtë tanë, ku nuk mund
të arrijmë të vetëm”: këtë sugjeron Papa Françesku.

7

2025

TETOR

Virgjëra Mari e

të Shenjtës Rruzare

E MARTË

Thuaji, pra,

të më ndihmojë!

10 Tetor 2025

7/10 E MARTË GJ. V. [II]

(p: Virgjëra Mari e të Shenjtës Rruzare)

Jb 3,1-10; Ps 129; Lk 10:38-42

Thuaji, pra, të më ndihmojë! Lk 10,40

Jezusi po ecën drejt Jeruzalemit dhe Marta e fton të ndalojë në shtëpinë e saj. Maria, motra e saj, e mirëpret
Atë duke u përpjekur ta dëgjojë: Ai është Mësuesi, Zotëria!

Marta - emri do të thotë 'zonja e shtëpisë' - shqetësohet për gjërat që duhet të bëjë dhe madje urdhëron Jezusin
t'i thotë motrës së saj që ta ndihmojë. Dashuria e vërtetë për Të do të ishte të tregonte simpati ndaj motrës së
saj dhe në të njëjtën kohë ta pyeste Atë.

8

TETOR

E MËRKURË
2025 E MËRKURË

Kur të luteni

‑ u tha Jezusi -

thoni: O Atë!

8/10 E MËRKURË GJ. V. [III]

Jb 4,1-11; Ps 85; Lk 11,1-4

Kur të luteni ‑ u tha Jezusi ‑ thoni: O Atë! Lk 11,2

Çfarë lajmi të mirë na jep, o Jezus: ne mund t'i drejtohemi Hyjit duke e quajtur baba, sikurse Ti. Faleminderit
për ndihmën Tënde për të jetuar si bijtë e Tij, me të njëjtën konfidencë, të sigurt se do të jemi të dashur dhe të
dëgjuar. Ne do të përpiqemi ta njohim gjithnjë e më shumë. Ne do të shohim gjithashtu përvojën e atësisë së
vërtetë që deri diku e kemi marrë nga baballarët tanë të dashur.

9

2025

TETOR

Sh. Dionizi

Sh. Gjon Leonardi

10 Tetor 2025

E ENJTE

Ati qiellor do t’u japë

Shpirtin Shenjt...

9/10 E ENJTE GJ. V. [III]

(pf: Sh. Dionizi, ip. dhe Shokët, martirë, † shek. III;

Sh. Gjon Leonardi, mesh., † 1609)

Mal 3,13 - 4,2; Ps 1; Lk 11,5-13

Ati qiellor do t’u japë Shpirtin Shenjt... Lk 11,13

Dje Jezusi na mësoi të themi: "Atë". Ai u përpoq të na ndihmonte të sodisnim Atin e Tij për të njohur dëshirat,
mendimet dhe vullnetin e Tij. Sot Ai na kërkon të angazhohemi në këtë me këmbëngulje: lutja e vërtetë është
këmbëngulje. Ai na fton ta kërkojmë Shpirtin e Shenjtë të dritës, të paqes, të së vërtetës, atë Shpirt që dëshiron
të mirën e vërtetë të atyre që janë pranë nesh.

10

2025

TETOR

Sh. Daniel Komboni

E PREMTE

Me të vërtetë erdhi

ndër ju

Mbretëria e Hyjit

10/10 E PREMTE GJ. V. [III]

(p: Sh. Daniel Komboni, ip., † 1881)

Jl 1,13-15; 2,1-2; Ps 9; Lk 11,15-26

Me të vërtetë erdhi ndër ju Mbretëria e Hyjit Lk 11,20

Jezusi sapo kishte dëbuar një djall që e bëri një njeri memec. Le të imagjinojmë vuajtjet që ka përjetuar ky i
varfër dhe familja e Tij, kushedi sa kohë! Tani memeci flet: mund të lutet me të tjerët dhe t'i bëjë ata ta
dëgjojnë Fjalën e Hyjit. Kjo është një nga shenjat e pranisë së Mbretërisë së Hyjit dhe e fitores mbi sundimin
e Satanait.

11

2025

TETOR

E SHTUNË

Do ta dini...

që banoj në Sion

11/10 E SHTUNË GJ. V. [III]

Jl 4:12-21; Ps 96; Lk 11:27-28

Do ta dini... që banoj në Sion Jl 4,17

Nëpërmjet gojës së profetit Joel, Zoti premton se, ditën që do të ndërhyjë për të gjykuar, populli i Tij do të jetë
i sigurt dhe i mbrojtur, si në një kështjellë, dhe do të ketë konfirmimin se Ai është vërtet pranë tyre si
Shëlbues. Kush është populli i Tij? Ata që dëgjojnë dhe e jetojnë Fjalën e Tij. Kjo Fjalë është një fortesë e
sigurt, si mali i Sionit.

12

2025

TETOR

E DIEL

Feja jote

të shpëtoi!

12/10 E DIEL GJ. V. Viti C [IV]

2Mbr 5,14-17; Ps 97; 2Tim 2,8-13; Lk 17,11-19

Feja jote të shpëtoi! Lk 17,19

Jezusi u dha shërimin të dhjetë lebrozëve. Megjithatë, vetëm njërit i ka qenë e mundur t'i jepte shëlbimin. Ai
shëlbim është dora e shtrirë e Jezusit, e gatshme të na kapë dhe të na mbajë gjithmonë të bashkuar me Të. Ne
do t'i kthehemi vazhdimisht Atij me mirënjohje, besim dhe bindje!

13

2025

TETOR

E HËNË

I dëftuar për Birin

e Hyjit me të gjitha

pushtetet

13/10 E HËNË GJ. V. [IV]

Rom 1,1-7; Ps 97; Lk 11:29-32

I dëftuar për Birin e Hyjit me të gjitha pushtetet Rom 1,4

O Jezus, besoj se Ti je Biri i njëmlindur i Hyjit Atë, je plot me Shpirtin e Tij, me dashurinë e Tij. Unë
mbështetem tek Ti dhe dua ta jetoj jetën time bazuar në Fjalën Tënde. Ti je njeri dhe Zot, që jetove me ne,
fitues i vdekjes dhe i mëkatit. Ti je tani në të djathtën e Atit dhe ndërmjetëson për ne! Ne të adhurojmë!

14

2025

TETOR

Sh. Kalisti I

E MARTË

Për të vërtetë, mua

nuk më vjen turp

prej Ungjillit

14/10 E MARTË GJ. V. [IV]

(pf: Sh. Kalisti I, papë e mart., † 222)

Rom 1,16-25; Ps 18; Lk 11,37-41

Për të vërtetë, mua nuk më vjen turp prej Ungjillit Rom 1,16

Disa kohë pas takimit tim me Jezusin, miqtë e mi më ftuan në një diskotekë. Pavarësisht presionit dhe
motivimit të tyre, nuk pranova. E njihja atë mjedis të errët, që nuk transmetonte dritën e Lajmit të Mirë.

E falënderoj shumë Jezusin për forcën e brendshme që më dha për të mos pasur turp prej Tij dhe për t'i
rezistuar atij propozimi të miqësisë së rreme.

15

2025

TETOR

Sh. Tereza e Avilës

E MËRKURË

Secili që vepron të

mirën... do të ketë

lumturi, nder e paqe

15/10 E MËRKURË GJ. V. [IV]

(p: Sh. Tereza e Avilës, virgj. e mës. e K, † 1582)

Rom 2,1-11; Ps 61; Lk 11,42-46

Secili që vepron të mirën... do të ketë lumturi, nder e paqe Rom 2,10

Shën Pali na nxit të jetojmë nën vështrimin e Hyjit Atë, të përjetojmë dashurinë e Tij dhe t’i pëlqejmë Atij, pa
gjykuar askënd, duke ngulmuar në bindjen ndaj Fjalës së Jezusit. Kështu do të kemi paqen e Tij në zemrat
tona, gjë që do të na ndihmojë të bëjmë të mirën ndaj të gjithëve, si ndaj atyre më të afërmve ashtu edhe ndaj
atyre që janë më larg.

16

2025

TETOR

Sh. Hedviga

Sh. Margarita M. Alakok

E ENJTE

Njeriu shfajësohet

me anë të fesë

16/10 E ENJTE GJ. V. [IV]

(pf: Sh. Hedviga, rreg., † 1243; Sh. Margarita M. Alakok, virgj., † 1690)

Rom 3,21-30; Ps 129; Lk 11,47-54

Njeriu shfajësohet me anë të fesë Rom 3,28

Është thelbi i asaj katekeze të thellë të Shën Palit që është letra e tij drejtuar të krishterëve të Romës. Dhe
është thelbi i fesë së krishterë. “Ne jemi shfajësuar lirisht…, të mundësuar të jetojmë si bij përpara Hyjit,
nëpërmjet shëlbimit të Birit të Tij Jezu Krishtit.” Kjo e vërtetë do ta mbajë të gjallë dashurinë për Të në ne,
për të humbur çdo ankth, frikë dhe shkurajim dhe do të krijojë vend për besim dhe mirënjohje ndaj Jezusit,
Shëlbuesit tonë!

17

2025

TETOR

Sh. Injaci i Antiokisë

E PREMTE

Ju vleni

më shumë se një

mori trumcakësh!

17/10 E PREMTE GJ. V. [IV]

(Sh. Injaci i Antiokisë, ip. e mart., † 107)

Rom 4,1-8; Ps 31; Lk 12:1-7

Ju vleni më shumë se një mori trumcakësh! Lk 12,7

Faleminderit, o Jezus, që na inkurajon të mos kemi frikë nga ata që do të na marrin jetën për shkak të besimit
tonë në Ty. Ti na siguron se Ati kujdeset për ne. Ai që siguron ushqim për zogjtë e qiellit, që është aq afër
nesh sa di edhe numrin e flokëve tona, aq më tepër na mban në dorë ndërsa përpiqemi të përhapim Mbretërinë
e Tij.

18

2025

TETOR

Sh. Luka Ungjilltar

E SHTUNË

Shëroni

të sëmurët

19/10 E SHTUNË SHËN LUKA UNGJILLTAR [P]

2Tim 4,10-17; Ps 144; Lk 10,1-9

Shëroni të sëmurët Lk 10,9

Shën Luka, që na ke folur për fëmijërinë e Jezusit, për nënën e Tij, që na ke treguar për predikimin e Tij për të
varfërit dhe mëkatarët, vëmendjen e Tij ndaj të sëmurëve dhe të vuajtuarve, gëzimin e Tij në Shpirtin e
Shenjtë për ata që i hapin zemrat e tyre, bëj që edhe unë të jem bartës i përvuajtë, i fortë, i mëshirshëm, i
gëzuar i Ungjillit.

19

2025

TETOR

E DIEL

Unë po ju them:

do të ngrihet me

nxitim për t’u ardhur

në ndihmë atyre!

19/10 E DIEL GJ. V. Viti C [I]

Dal 17,8-13; Ps 120; 2Tim 3,14 - 4,2; Lk 18:1-8

Unë po ju them: do të ngrihet me nxitim për t’u ardhur në ndihmë atyre! Lk 18,8

Jezusi na inkurajon të lutemi gjithmonë me besim, pa u lodhur, si e veja në Ungjillin e sotëm, edhe nëse
ndihemi sikur nuk jemi të dëgjuar. Ai na siguron se Ati na dëgjon dhe ndërhyn në kohën e Vet, kur ne
përpiqemi të bëjmë vullnetin e Tij, sepse Ai dëshiron që ne të jemi të qetë dhe të sigurtë se do të jemi të
dashur prej Tij. Ne do të ndjekim me besnikëri Meshën e së dielës, më bukura lutje.

20

2025

TETOR

E HËNË

Abrahami... u forcua

me anë të fesë

20/10 E HËNË GJ. V. [I]

Rom 4,20-25; Ps Lk 1,68-75; Lk 12:13-21

10 Tetor 2025

Abrahami... u forcua me anë të fesë Rom 4,20

Abrahami e ka dëgjuar zërin e Hyjit në Haran, por edhe për të pati vite heshtjeje, ditë sprove. Si një mik i
vërtetë i Zotit, ai vazhdoi të besonte, derisa ishte gati të flijonte djalin e tij Izakun, duke u forcuar në besim
dhe braktisje: prandaj ne e quajmë atë 'babai ynë në fe'.

21

2025

TETOR

E MARTË

Me dëgjesën e

Njërit ‑ të gjithë

njerëzit do të bëhen

të drejtë

21/10 E MARTË GJ. V. [I]

Rom 5,12.15.17-19.20-21; Ps 39; Lk 12,35-38

Me dëgjesën e Njërit ‑ të gjithë njerëzit do të bëhen të drejtë Rom 5,19

Është bukur të jetosh në Kishë, në familjen e Hyjit! Këtu të gjithë mësojnë nga vëllai i madh, nga Jezusi. Ai
është bindje e besueshme dhe e përvuajtë ndaj Atit. Ai u bind gjithmonë, edhe për ne. Tani ne, të shpëtuar prej
Tij, i ofrojmë, si falënderim, bindje ndaj atyre që na drejtojnë tek Ai:

prindërve, meshtarëve, katekistëve, edukatorëve.

22

2025

TETOR

Sh. Gjon Pali II

E MËRKURË

Cili, vallë,

është ai mbarështues

besnik e i mençur?

22/10 E MËRKURË GJ. V. [I]

10 Tetor 2025

(pf: Sh. Gjon Pali II, papë, †2005)

Rom 6,12-18; Ps 123; Lk 12,39-48

Cili, vallë, është ai mbarështues besnik e i mençur? Lk 12,42

O Jezus, faleminderit që na nxit të jemi vigjilentë, ta bëjmë jetën një pritje për ardhjen Tënde. Ne do të jemi
mbarështues besnikë të të mirave qoftë materiale – plot me mençuri dhe aftësi manuale... – qoftë të të mirave
shpirtërore – lutje, shpallje të Fjalës, forcës kundër tundimit, aftësisë për të ndihmuar të sëmurët... – që na i ke
besuar. Ne do të marrim shpërblimin Tënd!

23

2025

TETOR

Sh. Gjoni nga Kapistrani

E ENJTE

Jeta e pasosur është

dhuratë e Hyjit,

në Jezu Krishtin,

Zotin tonë

23/10 E ENJTE GJ. V. [I]

(pf: Sh. Gjoni nga Kapistrani, mesh., † 1456)

Rom 6,19-23; Ps 1; Lk 12:49-53

Jeta e pasosur është dhuratë e Hyjit, në Jezu Krishtin, Zotin tonë Rom 6,23

Kur ndjek tundimin, që çon në mosbindjen ndaj Jezusit, gjej vdekje, shqetësim, brejtje të ndëgjegjes; ndërsa,
kur e mirëpres Jezusin, duke jetuar ashtu siç dëshiron Ai, marr paqe, gëzim, qetësi, të cilat tashmë më bëjnë të
shijoj diçka nga jeta e amshuar, jeta e Hyjit.

O Shpirt Shenjt, besoj në ndihmën Tënde!

24

2025

TETOR

Sh. Antoni Maria Klaret

E PREMTE

10 Tetor 2025

2025 15



Lavdi Hyjit

nëpër Jezu Krishtin,

Zotin tonë!

24/10 E PREMTE GJ. V. [I]

(pf: Sh. Antoni Maria Klaret, ip., † 1870)

Rom 7,18-25; Ps 118; Lk 12,54-59

Lavdi Hyjit nëpër Jezu Krishtin, Zotin tonë! Rom 7,25

Është përfundimi i një konfidence nga apostulli i madh Pal: edhe ai ndjen brenda vetes praninë dhe forcën e
prirjes ndaj së keqes. Si një vëlla i mirë i madh, ai sugjeron ilaçin që ka gjetur: t’i drejtohemi Jezusit me fe;
vetëm Ai, nëpërmjet fuqisë së Emrit të Tij, do të bëjë që dashuria e Atit të fitojë në ne. Ne e falënderojmë Atë.

25

2025

TETOR

E SHTUNË

Shpirti i Hyjit

banon në ju

25/10 E SHTUNË GJ. V. [I]

Rom 8,1-11; Ps 23; Lk 13,1-9

Shpirti i Hyjit banon në ju Rom 8,9

O Atë, unë jam biri Yt: si Ti dhe në Ty mund të fal, bekoj dhe kuptoj vëllezërit e mi! Është Shpirti Yt Ai që
sjell jetën Tënde tek unë dhe është Jezusi, Shëlbuesi im, që hapi derën e zemrës sime Atij. Faleminderit, o
Trini e Shenjtë!

26

2025

TETOR

E DIEL

O Hyj, ki mëshirë

për mua mëkatarin!

26/10 E DIEL GJ. V. Viti C [II]

Sir 35,15-17.20-22; Ps 33; 2Tim 4,6-8,16-18; Lk 18,9-14

O Hyj, ki mëshirë për mua mëkatarin! Lk 18,13

Shumë murgj të shenjtë e kanë mbushur jetën e tyre me lutje: “O Zot Jezu Krisht, ki mëshirë për mua
mëkatarin!”. “Për mua”: ndiheshin një gjë e vetme me të gjithë njerëzit, madje edhe me mëkatarët më të
mëdhenj; edhe për ata u përulnin përpara Zotit. “O Zot Jezu Krisht, ki mëshirë për mua mëkatarin”: kjo lutje
është e thjeshtë, është e bukur, është dashuri. Dhe kjo është e pëlqyeshme për Atin!

27

2025

TETOR

E HËNË

Keni marrë

Shpirtin...

27/10 E HËNË GJ. V. [II]

Jer 31,7-9; Ps 125; Heb 5,1-6; Mk 10,46-52

Keni marrë Shpirtin... Rom 8,15

Shën Pali u kujton të krishterëve të Romës se ata morën Shpirtin e Shenjtë, Shpirtin e urtësisë, të kuptimit, të
këshillës, të forcës, të dijes, të përshpirtërisë dhe të druajtjes së Hyjit... Sot na i kujton edhe neve. Ne e kemi
marrë në Pagëzim dhe Krezmim, ne ende e marrim Atë në Sakramentet e tjera por dhe kur kultivojmë
intimitet me Jezusin në dëgjimin e Fjalës së Tij. Kur e dëgjojmë, jemi të bekuar: Ai na bën të jetojmë si bij të
Hyjit.

28

2025

TETOR

Sh. Simoni dhe Juda

E MARTË

Prej tij

dilte një fuqi që

shëronte gjithkënd

28/10 E MARTË SH. SIMONI DHE JUDA, AP. [P]

Ef 2,19-22; Ps 18; Lk 6,12-19

DIOQEZA E LEZHËS – Kushtimi i Kishës Katedrale

Prej tij dilte një fuqi që shëronte gjithkënd Lk 6,19

Jezusi nuk erdhi kryesisht për të shëruar sëmundjet dhe për të dëbuar djajtë. Këto janë "shenja", shenja të
parashikuara shpesh nga Shkrimet për Mesinë, të Cilat Ai i ofroi dhe i ofron, sepse ne ndihmohemi të besojmë
se Ai është Biri i Hyjit. Shenja që tregon se Ai është Hyj, është falja e mëkateve. Në Sakramentin e Rrëfimit,
në këto ditë përgatitjeje për festën e të gjithë Shenjtërve, po e marrim edhe ne.

29

2025

TETOR

E MËRKURË

Por vetë

Shpirti Shenjt

lutet për ne

29/10 E MËRKURË GJ. V. [II]

Rom 8,26-30; Ps 12; Lk 13:22-30

Por vetë Shpirti Shenjt lutet për ne Rom 8,26

Ati ka menduar pikerisht për gjithçka! Ai nuk mund të bënte më shumë. Për të ndihmuar vullnetin tim, shpesh
kaq të dobët dhe të tunduar, Ai udhëzoi Shpirtin e Tij të ndërmjetësonte për mua, "me ofshamë të
patregueshme", veçanërisht kur jam i hutuar dhe i paaftë për t'u orientuar tek Ai. Faleminderit, o Shpirt
Shenjt: mbështetem në lutjen Tënde që të mos e gjej veten të dëshpëruar jashtë Shtëpisë së Atit.

30

2025

TETOR

E ENJTE

Kush do të na ndajë

prej dashurisë së

Krishtit?

30/10 E ENJTE GJ. V. [II]

Rom 8,31-39; Ps 108; Lk 13:31-35

Kush do të na ndajë prej dashurisë së Krishtit? Rom 8,35

Kur e duam Jezusin, Ai që na deshi i pari, asgjë nuk na tremb. Në fakt, Ai Vetë, që është në zemrën tonë, na
mbështet, duke na kujtuar Fjalën e Tij dhe duke na forcuar me hirin e Tij. Shën Pali na bën të mendojmë për
martirët, të cilët dhanë jetën për Jezusin dhe kështu mundën joshjet e botës. Betejat dhe mundimet tona për të
qenë besnikë ndaj Tij nuk do të jenë pa fryt, sepse “gjaku i martirëve është fara e të krishterëve të rinj”!

31

2025

TETOR

E PREMTE

E mori për dore të

sëmurin, e shëroi

31/10 E PREMTE GJ. V. [II]

Rom 9,1-5; Ps 147; Lk 14,1-6

E mori për dore të sëmurin, e shëroi Lk 14,4

Jezusi nuk mban distanca: Ai na merr për dore. Është prania e Tij si i Ngjallur që na shëron, rigjallëron,
ndriçon, ngushëllon, na qetëson, na ngrit... Afërsia e Tij na tregon dashurinë e Atit për ne, të varfër e të dobët.

In primo piano

CALENDARIO / Calendario Cinquepani AL

01/01/2026
2026 Albanese

♦ 

• 

Archivio

2026• 
2025• 
2024• 
2023• 
2020• 
2019• 
2016• 
2014• 
2013• 
2012• 

10 Tetor 2025

2025 19

https://www.cinquepani.it/eventi/dettaglio/albanese,3953.html
https://www.cinquepani.it/eventi/elenca_anno/2026/24
https://www.cinquepani.it/eventi/elenca_anno/2025/24
https://www.cinquepani.it/eventi/elenca_anno/2024/24
https://www.cinquepani.it/eventi/elenca_anno/2023/24
https://www.cinquepani.it/eventi/elenca_anno/2020/24
https://www.cinquepani.it/eventi/elenca_anno/2019/24
https://www.cinquepani.it/eventi/elenca_anno/2016/24
https://www.cinquepani.it/eventi/elenca_anno/2014/24
https://www.cinquepani.it/eventi/elenca_anno/2013/24
https://www.cinquepani.it/eventi/elenca_anno/2012/24


Link di questa pagina Invia pagina Stampa Pdf
SCRITTI IN ALTRE LINGUE

TÃ¼rkÃ§e

Konya, Aziz Pavlus kilisesi• 

Dua edelim♦ 
Mezmurlar♦ 
Rabbin duasÄ±: kÄ±sa aÃ§Ä±klama♦ 
Kutsal YÃ¼reÄ�e Ã¶vgÃ¼♦ 
Vicdan yoklamasÄ± iÃ§in♦ 
Meryem Ana'ya dua (yeni)♦ 
Meriyem Ana'ya dualar♦ 

